	ԱՄՓՈՓԱԹԵՐԹ

	1.
	ՀՀ հանրային ծառայությունները կարգավորող հանձնաժողով 07.08.2017թ.                       N ՌՆ/2.3-58/595-17 գրություն:
	      1.Որոշման նախագծի վերաբերյալ առարկություններ չունի: 
       2.Միաժամանակ առաջարկվում է հաշվետվության <<Աղյուսակ 4.2. Իրավական և կարգավորման բարեփոխումների իրականացման գործողությունների պլան>> բաժնի 2-րդ կետի 1)-ին ենթակետում ամրագրել նաև, որ մատակարարի և բաժանորդների միջև կնքվող խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման պայմանագրերի օրինակելի ձևերը սահմանված են հանձնաժողովի 2016թ. նոյեմբերի 30-ի N379Ն որոշմամբ:

	Ընդունվել է:
	Որոշման նախագծի հավելվածում` (այսուհետ` հաշվետվությունում)  կատարվել է համապատասխան լրացում:

	2
	ՀՀ արդարադատության նախարարություն 30.08.2017թ.                        N 04/14/15321-17 գրություն:
	Պետական փորձագիտական եզրակացություն

1. Նախագծի աղյուսակ 4.2.-ի 1-ին կետի 6-րդ պարբերության մեջ նշված <<օրենքի նախագիծ>> բառերն անհրաժեշտ է հստակեցնել, քանի որ պարզ չի, թե որ օրենքի նախագծի մասին է խոսքը:

    2. Նախագծի աղյուսակ 4.2-ի 2-րդ կետի 2-րդ ենթակետում նշված <<30.11.2016>> և <<01.06.2017>> ամսաթվերն անհրաժեշտ է փոխարինել համապատասխանաբար <<2016 թվականի նոյեմբերի 30-ի>> և <<2017 թվականի հունիսի 1-ի>> բառերով՝ ելնելով ՀՀ կառավարության 2012 թ. ապրիլի 5-ի նիստի N 13 արձանագրային որոշման <<Իրավական ակտերի նախագծերի մշակման մեթոդական ցուցումների>> 149-րդ կետի պահանջներից:


	Ընդունվել է: 

Ընդունվել է:
	Հաշվետվության աղյուսակ 4.2-ի 1-ին կետի 6-րդ պարբերությունում կատարվել են համապատասխան փոփոխություններ:
Հաշվետվության աղյուսակ 4.2-ի 2-րդ կետի 2)-րդ ենթակետում կատարվել են համապատասխան փոփոխություններ:

	3.


	ՀՀ տարածքային կառավարման և զարգացման նախարարություն 07.08.2017թ.                        N 01/17.1/4986-17 գրություն:


	       1.Նախագծից և ՀՀ կառավարության 2015 թվականի օգոստոսի 13-ի նիստի N 38 արձանագրության 17-րդ կետով հավանության արժանացած՝ Ջրամատակարարման և ջրահեռացման ոլորտի ռազմավարության և ֆինանսավորման ծրագրից (այսուհետ` Ռազմավարություն) հանել համայնքների քառամյա զարգացման պլանում՝ որպես պարտադիր տեղեկատվություն համայնքների ջրամատակարարման և ջրահեռացման վերաբերյալ մոտեցումների (հիմնադրույթների) ներառման վերաբերյալ դրույթը, քանի որ <<Տեղական ինքնակառավարման մասին>> ՀՀ օրենքի 12-րդ հոդվածի 1-ին կետի 9-րդ ենթակետով ամրագրված է, որ կոմունալ տնտեսության աշխատանքների ապահովումը հանդիսանում է համայնքի պարտադիր խնդիր:

2. Նախագծից և Ռազմավարությունից հանել <<Տեղական ինքնակառավարման մասին>> ՀՀ օրենքում՝ միջհամայնքային միավորումների գործունեությունը կանոնակարգելու նպատակով առաջարկվող լրացումը, քանի որ նման անհրաժեշտություն այլևս չկա. ներկայումս ՀՀ կառավարությունում է գտնվում «Միջհամայնքային միավորումների մասին>> ՀՀ օրենքի նախագիծը:

3. Ռազմավարության մեջ ավելի մեծ ուշադրություն դարձնել միասնական վարձակալի` <<Վեոլիա Ջուր>> ՓԲԸ-ի կողմից չսպասարկվող շուրջ 570 բնակավայրի ջրամատակարարման և ջրահեռացման ծառայությունների բարելավման հարցը՝ հետագայում այդ ցանցերը օպերատորների սպասարկմանը հանձնելու նպատակով:


	Հիմնականում ընդունվել է: 

Հիմնականում ընդունվել է: 

Ընդունվել է:

	1.Հաշվետվությունում նշվել են  ՀՀ կառավարության 13.08.2015թ. N38 արձանագրության 17-րդ  կետով հավանության արժանացած արձանագրային որոշման հավելվածի աղյուսակ 4.2-ի 3-րդ կետի 1) և 2) ենթակետերը: 
      Հաշվետվությունում կատարվել են համապատասխան փոփոխություններ:

    Ռազմավարությունում նախատեսվող փոփոխություններում վերը նշված 3-րդ կետը հանելու վերաբերյալ սահմանված կարգով կներկայացվի առաջարկութկուն:
2.Տես վերը նշված մեկնաբանությունը` Ռազմավարության աղյուսակ 4.2-ի 3-րդ կետի վերաբերյալ:
3.Հաշվի կառնվի Ռազմավարությունում նախատեսվող փոփոխություններում: 
Ներկայում իրականացվում են նախապատրաստական աշխատանքներ չսպասարկվող շուրջ 570 բնակավայրերի 1-ին խմբանակի ջրամատակարարման համակարգերի բարելավման, ինչպես նաև չսպասարկվող բնակավայրերի ջրամատակարարման և ջրահեռացման ծառայությունների մատուցումը մասնագիտացված կազմակերպության կողմից իրականացնելու ուղղությամբ:
ՀՀ Արարատի և ՀՀ Շիրակի մարզպետարանների գրություններում բարձրացված հարցերի վերաբերյալ պետք է նշել հետևյալը. 
Ջրամատակարարման շարունակականության բարելավման, մատակարարվող ջրի որակի ապահովման, չհաշվառվող ջրի ծավալների կրճատման վերաբերյալ պահանջներն ամրագրված են վարձակալության պայմանագրում` որպես վարձակալի` <<Վեոլիա Ջուր>> ՓԲԸ-ի հիմնական կատարողական ցուցանիշներ  (ՀԿՑ): <<Վեոլիա Ջուր>> ՓԲԸ-ի կողմից չսպասարկվող  բնակավայրերի ջրամատակարարման և ջրահեռացման բարելավման համար իրականացվող աշխատանքները ներկայացված են առաջարկությունների  3-րդ կետի <<Կատարված փոփոխությունը>> սյունյակում :

Բազմաբնակարան շենքերի ներքին ցանցերի սպասարկման հարցը վարձակալության պայմանագրում նախատեսված չէ:


	 4
	ՀՀ բնապահպանության նախարարություն 

07.08.2017թ.                N 1/05.3/11847-17 գրություն:
	1. Աղյուսակ 4.1-ի՝ 
 <<Սակագներ>> բաժնի սակագների սահմանումը պետք է կատարվի ջրի որակին համապատասխան, քանի որ խմելու ջրամատակարարման համար օգտագործվում են մակերևութային (չպաշտպանված), գրունտային (թույլ պաշտպանված) և խորքային կամ ճնշումային (լավ պաշտպանված) ջրերը, որոնք բնորոշվում են տարբեր ֆիզիկաքիմիական ցուցանիշներով:
 <<Տվյալների, կարողությունների և վերլուծության բարելավում>> բաժնի 5.1  կետի՝
· երկրորդ պարբերության ա) ենթակետը շարադրել հետևյալ խմբագրությամբ.

 <<ա) ՀՀ բնապահպանության նախարարության <<Շրջակա միջավայրի մոնիթորինգի և տեղեկատվության կենտրոն>> ՊՈԱԿ-ը իրականացնում է մակերևութային ջրի որակի  ուսումնասիրություններ: Սակայն պետական մոնիթորինգի ծրագրի մեջ ներառված չեն կեղտաջրերի ազդեցության ուսումնասիրության և գնահատման միջոցառումները, ջրահեռացման և կեղտաջրերի մաքրման բարելավման կարիք ունեցող առաջնահերթ տարածքները, որոնց վերաբերյալ տեղեկատվությունը հնարավոր է ձեռք բերել համապատասխան ձեռնարկատիրական հիմունքներով կատարված աշխատանքների արդյունքում:>>,

· երկրորդ պարբերությունը լրացնել հետևյալ բովանդակությամբ նոր ե) ենթակետով.

  <<ե) ձեռնարկատիրական հիմունքներով ջրաղբյուրների ջրաքանակների (օգտագործվող և չօգտագործվող) վերաբերյալ <<Շրջակա միջավայրի մոնիթորինգի և տեղեկատվության կենտրոն>> ՊՈԱԿ-ի կողմից պետք է կատարվի քանակական մոնիթորինգ:>>,

· վերջին պարբերությունը շարադրել հետևյալ խմբագրությամբ. 
    <<ՀՀ բնապահպանության նախարարությունն ամրապնդում է բնապահպանական տվյալները մշտադիտարկելու, վերլուծելու ու դրանք բնապահպանական ոլորտի քաղաքականության մշակման գործում օգտագործելու հետ կապված իր կարողությունները և մասնագիտական ունակությունները:>>
 5.2 կետի ա) ենթակետը շարադրել հետևյալ խմբագրությամբ.

<<ՀՀ բնապահպանության նախարարության <<Շրջակա միջավայրի մոնիթորինգի և տեղեկատվության  կենտրոն>> ՊՈԱԿ-ի կողմից մշակված կեղտաջրերի մաքրման որակի վերաբերյալ ուսումնասիրություններ՝ հիմնվելով ձեռնարկատիրական հիմունքներով կատարված աշխատանքների արդյունքների վրա: Մասնավորապես, դրանցով պետք է նույնականացվի, թե որտեղ է ջրահեռացման ոչ համարժեք կառավարումը և մաքրման ցածր մակարդակը հանգեցնում ջրի աղտոտման խնդիրների՝ բարելավված ջրահեռացման կառավարման և մաքրման կարիք ունեցող առաջնահերթ տարածքները բացահայտելու և միջոցներ ձեռնարկելու նպատակով:>> 
2. Աղյուսակ 4.2-ի՝ 3-րդ բաժնի <<1) Համայնքների քառամյա զարգացման պլանում՝ որպես պարտադիր տեղեկատվություն, ներառել համայնքների ջրամատակարարման և ջրահեռացման վերաբերյալ իրենց մոտեցումները (հիմնադրույթները)>> բառերից հետո լրացնել <<՝ հիմնվելով պետական մասնագիտացված կազմակերպության կողմից կատարած հիդրոերկրաբանական ուսումնասիրությունների և մոնիթորինգի վրա>> բառերը:
    Միաժամանակ տեղեկացնում եմ, որ նախագծի հավելվածով ներկայացված հաշվետվությունում հստակ նշված չեն ջրամատակարարման և ջրահեռացման ծառայությունների բարելավմանն ուղղված, նախատեսվելիք ներդրումներով, կատարվելիք կոնկրետ գործողությունները, ինչպես նաև նախագծում անդրադարձ չի կատարվում, թե ներդրումների արդյունքում որքանով կկրճատվեն ջրակորուստերը:
	Ներկայացվում է մեկնաբանութ-յուն
Ներկայացվում է մեկնաբանությ   ուն
Ընդունվել է: 

	1.

<<Վեոլիա Ջուր>> ՓԲԸ-ի բաժանորդների համար  խմելու ջրի մատակարարման և ջրահեռացման ծառայությունների գործող միասնական սակագները ձևավորվել են ելնելով ընկերության միջինացված ծախսերից: 
Միաժամանկ պետք է նշել, որ ՀՀ ջրային օրենսգրքի 14-րդ հոդվածի համաձայն ջրամատակարարման և ջրահեռացման (կեղտաջրերի մաքրման) ծառայությունների մատուցման սակագները և դրանց հաշվարկման (մշակման) մեթոդիկաները սահմանելու իրավասությունը վերապահված է  ՀՀ հանրային ծառայությունները կարգավորող հանձնաժողովին:
5.1 կետի երկրորդ պարբերության նոր խմբագրությամբ առաջարկվող ա)  ենթակետի 2-րդ նախադասության, ինչպես նաև առաջարկվող նոր ե) ենթակետի հարցերը այս հաշվետվության կարգավորման առարկա չեն հանդիսանում: Մասնավորապես ե) ենթակետի պահանջը ջրօգտագործման թույլտվության (ՋԹ) ունեցող կազմակերպության համար չի կարող կիրառվել: 
Հավելվածում հիմնականում ներկայացված են Ռազմավարության իրականացման արդյունքները և նոր խնդիրները:
Նոր խմբագրությամբ առաջարկվող  վերջին պարբերությունը հանվել է <<ինտեգրելով օդի, ջրերից  (այդ թվում ստորգետնյա), բնապահպանական մշտադիտարկում իրականացնող և կոշտ թափոնների հետազոտությամբ զբաղվող ընկերությունների>> վերաբերյալ դրույթը, որի պարագայում աշխատանքների արդյունքները կլինեն թերի:
5.2 կետի ա) ենթակետում դիտարվել  է խնդիրը, իսկ դրա լուծումը, այդ թվում ձեռնարկատիրական հիմունքներով կատարված աշխատանքների միջոցով ՊՈԱԿ-ի գործառույթն է և հաշվետվությունում նշելու անհրաժեշտություն չկա:
2.

ՀՀ տարածքային կարավարման և զարգացման նախարարության առաջարկությունների 1-ին կետով առաջարկվում է հանել աղյուսակ 4.2-ի 3-րդ կետի 1) ենթակետը, որն ընդունվել է:
Հաշվետվությունում հստակեցվել են ՄՖԿ-ների հետ կնքված համապատասխան համաձայնագրերի շրջանակներում իրականացվող և նախատեսվող ներդրումները: 
Նշվել է ջրակորուստների կրճատման ցուցանիշը:

	ՀՀ ֆինանսների նախարարություն 10.08.2017թ.                   N01.1/9-3/14529-17 գրություն:
	1. Նախագծի <<1. Իրատեսական ներդրումային պլանի որոշում>> բաժնի համաձայն  Կոմիտեն իրականացնում է աշխատանքներ միջազգային ֆինանսական կազմակերպությունների (այսուհետ` ՄՖԿ) կողմից 150 մլն ԱՄՆ դոլար գումարով ներդրումներ ապահովելու համար` 2017-2021թթ.-ի ժամանակահատվածում սպասարկվող բնակավայրերի ջրամատակարարման և ջրահեռացման ենթակառուցվածքների  բարելավման և զարգացման նպատակով: Բացի այդ, <<Վեոլիա Ջուր>> ՓԲԸ-ի կողմից սպասարկվող ջրամատակարարման և ջրահեռացման համակարգերի որոշ մասը բարելավելու, պահպանելու, ինչպես նաև նորը ստեղծելու անհրաժեշտություն կա, որի համար պահանջվող համապատասխան ներդրումները Կոմիտեն ակնկալում է ստանալ ՄՖԿ-ներից:

Այդ կապակցությամբ հայտնում ենք, որ ելնելով ՀՀ պետական բյուջեի դեֆիցիտի և ՀՀ կառավարության արտաքին պետական պարտքի սահմանափակումներից, ՄՖԿ-ներից նման ծավալների միջոցների ներգրավման նպատակահարմարությունը և հնարավորությունը լրացուցիչ քննարկման/հստակեցման կարիք ունի:
2. Նախագծի <<2. Սակագներ>> բաժնում առաջարկվում է հանել ՀՀ կառավարության 13.08.2015թ. N38 արձանագրության 17-րդ կետով հավանության արժանացած <<Ջրամատակարարման և ջրահեռացման ոլորտի ռազմավարությանը և ֆինանսավորման ծրագրին հավանություն տալու մասին իրականացման արդյունքների մասին հաշվետվությանը հավանության տալու մասին>> արձանագրային որոշման աղյուսակ 4.1-ի  2.1 կետը (լրիվ ինքնածախսածածկվող սակագնին անցման փուլի տևողության և ձևի վերաբերյալ առաջարկության (այսուհետ` Առաջարկություն) նախապատրաստում` հաշվի առնելով ՀՀ կառավարության ֆինանսական աջակցության և առկա վարկերի պարտքի սպասարկման մակարդակները): Որպես հիմնավորում ներկայացվել է այն հանգամանքը, որ <<Վեոլիա Ջուր>> ՓԲԸ համար ՀԾԿՀ-ն սահմանել է սակագների տարեկան ճշգրտման հստակ համակարգային գործընթացներ, իսկ չսպասարկվող բնակավայրերի համար լրիվ ծախսածածկման ապահովումը ներկայում իրագործելի չէ, քանի որ դրա համար պահանջվում են զգալի ներդրումներ` մասնավորապես ենթակառուցվածքները պահպանելու, շահագործելու և զարգացնելու համար:

Այդ կապակցությամբ հայտնում ենք, որ ՀԾԿՀ-ի կողմից սակագների տարեկան ճշգրտման մեխանիզմը վերաբերում է գործող սակագների հաշվարկների վերանայմանը, այլ ոչ թե ինքնածախսածածկվող սակագների անցմանը, ուստի նշված փաստարկը չի կարող խոչընդոտ հանդիսանալ Առաջարկության նախապատրաստման համար: 


	Ընդունվել է:

Ընդունվել է:
	1. Հաշվետվությունում կատարվել են համապատասխան փոփոխություններ` հիմք ընդունելով ՄՖԿ-ների հետ կնքված համապատասխան համաձայնագրերը: Պետք է նշել նաև, որ ՀՀ կառավարության 19.06.2017թ. N 646-Ա որոշմամբ հավանության արժանացած ՀՀ կառավարության ծրագրի <<Ջրային տնտեսություն>> բաժնի 1-ին կետի 1) ենթակետում ամրագրված է ներդրումների պետական ծրագրի ծավալը:
2. Հաշվետվությունում կատարվել են համապատասխան փոփոխություններ և Աղյուսակ 4.1-ի 2.1 կետի վերաբերյալ դրույթը հանվել է

	ՀՀ ԿԱ քաղաքաշինության պետական կոմիտե 04.08.2017թ.                       N 01/14-1/4935-17
	 Առաջարկություններ և դիտողություններ չկան:
	
	


ՀՀ  ԷԵԲՊՆ ջրային տնտեսության պետական կոմիտե

